
ABSTRAK

Objektif utama kajiselidik ini ialah untuk mengetahui samada
wujud atau tidak tekanan di kalangan pustakawan di perpustakaan-
perpustakaan akademik dan awam di Malaysia. Namun ianya hanya
melibatkan pegawali-pegawali ikhtisas atau profesional dari Kkedua-
dua jenis perpustakaan tersebut. Perpustakaan yang dipilih ialah
Perpustakaan Universiti kebangsaan Malaysia, Perpustakaan
Universiti Pertanian Malaysia, Perbadanan Perpustakaan Awam
Selangor dan Perbadanan Perpustakaan Awam Terengganu.
Penyelidikan ini hanya melibatkan tekanan di alam pekerjaan
sahaja. Maklumat diperolehi melalui penggunaan borang soalselidik
dan temubual berdepan. Tahap tekanan ahli profesional dinilai
dengan menggunakan ujian "likert-scale". Dilihat dari
kepentingannya, Kajian ini dapat memberikan gambaran keadaan
tekanan yang dialami olehpara pustakawan di perpustakaan akademik
dan awam, mengesan purnca-punca sebenar tekanan dan cara bagaimana
mereka mengatasinya. Hasil penemuan penyvelidikan membuktikan para
pustakawan di kedua-dua jenis perpustakaan tersebut memang
mengalami tekanan. Namun tahap tekanan vang mereka alami itu
adalah pada peringkat rendah dan sederhana sahaja. Punca utama
tekanan vang dialami oleh mereka adalah disebabkan kakitangan
bawahan yang tidak melaksanakan tugasan dengan sempurna. Mereka
juga bersetuju cara vang baikkunut%‘mengatasi tekanan adalah
dengan berbincang dengan rakan-rakan. Mereka juga berpendapat
bahawa kerja dengan bersistematik dapat mengurangkan tahap
tekanan. Dicadangkan agar pihak perpustakaan mengadakan ceramah,
bengkel, forum dan sebagainya untuk kakitangan perpustakaan agar
sekurang-kurangnya aktiviti sebegini dapat mengatasi masalah ini.

BAB 1

PENGENALAN

Kerja adalah penting dalam kehidupan sehari-hari dan
memainkan peranan penting dalam menentukan kesihatan dan
kegembiraan seseorang pekerja itu. Menurut Cooper dan Marshall
(1975), bekerja dalam sesebuah organisasi bukan sahaja
menyediakan sejumlah pendapatan kepada manusia, tetapi juga boleh
menimbulkan tekanan dan desakan kepada mereka yang mana ini akan
memberi Kkesan negatif kepada matlamat vang ingin dicapai oleh

sesuatu organisasi dan keperluan individu.

Menurut Selye H. (1976), tekanan adalah reaksi individu
terhadap sifat persekitaran kerja yang mengancamnya. Tekanan
timbul hasil daripada hubungan diantara kecekapan individu dan
persekitaran di tempat Kkerja vang tidak selaras dimana ini
mungkin disebabkan oleh tuntutan yvang berlebihan ke atas individu
atau seseorang itu tidak berpotensi untuk mengendalikan sesuatu

situasi kerja dengan sepenuhnya.

Tekanan kerja melibatkan interaksi yang kompleks antara
individu dengan persekitaran kerja. Oleh itu, faktor persekitaran
kerja individu memberi implikasi kepada "tekanan kerja. Aspek
persekitaran kerja adalah seperti ciri-ciri tugas, peranan
organisasi dan sebagainya. Memandangkan penvelidikan ini
berdasarkan kepada iklim peker jaan, maka dalam menilai ketegangan
di tempat kerja, ianva bolehlah di konsepsikan kepada tiga

perkara utama iaitu:



